
Abstract. The development of dialogic speaking skills among students in 
Grades 8–9 at schools where Kazakh is not the language of instruction is one of the 
important issues in the modern education system. In accordance with contemporary 
educational requirements, the development of students’ communicative 
competence should not be limited to linguistic knowledge but should also involve 
the development of cognitive, social, and cultural skills. This article examines 
ways to improve students’ dialogic speaking skills in Kazakh through the use of 
innovative methods and technologies. The research employed various innovative 
approaches, including interactive lessons, role-playing activities, pair and group 
tasks, multimedia tools, online platforms, and mobile applications. In addition, the 
effectiveness of formative and criterion-based assessment methods in increasing 
students’ speaking activity was examined. The experimental study showed that the 
use of innovative technologies significantly improved students’ ability to engage in 
dialogue, their oral communication activity, and their communicative confidence. 
The research findings include recommendations for applying these approaches 
in teaching practice and improving the educational process in schools where 
Kazakh is taught as a second language. These methodological approaches make 
it possible to develop not only students’ linguistic skills but also their social and 
cultural competencies. The study also examines the effectiveness of three types of 
innovation: modification, combination, and radical innovation. The research article 

developed a methodology for improving the dialogic speaking skills of students 
in Grades 8–9 at schools where Kazakh is not the language of instruction through 
the use of innovative technologies and evaluated its pedagogical effectiveness. The 
findings confirmed that the methodology for developing students’ dialogic speaking 
skills through innovative technologies is effective.

Keywords: Kazakh language, dialogic speaking, Grades 8–9, innovative 
technologies, communicative competence, interactive lessons, role-playing 
activities, formative assessment

Аннотация. Қазақ тілін оқытпайтын мектептердегі 8–9 сынып 
оқушыларының диалогтік сөйлеу дағдыларын дамыту – қазіргі білім беру 
жүйесінде маңызды мәселелердің бірі болып отыр. Қазіргі заманғы білім 
беру талаптарына сәйкес, оқушылардың коммуникативтік құзыреттілігін 
қалыптастыру тек тілдік біліммен шектелмей, сонымен қатар ойлау, 
әлеуметтік және мәдени дағдыларды дамыту арқылы жүзеге асуы қажет. Бұл 
мақалада инновациялық әдістер мен технологияларды пайдалана отырып, 
оқушылардың қазақ тіліндегі диалогтік сөйлеу дағдыларын жетілдіру 
жолдары қарастырылады. Зерттеу барысында интерактивті сабақ, рөлдік 
ойындар, жұптық және топтық тапсырмалар, мультимедиалық құралдар, 
онлайн платформалар және мобильді қосымшалар сияқты инновациялық 
тәсілдер қолданылды. Сонымен қатар, оқушылардың сөйлеу белсенділігін 
арттырудағы формативті бағалау және критериалды бағалау әдістерінің 

тиімділігі қарастырылды. Жүргізілген тәжірибелік зерттеу көрсеткендей, 
инновациялық технологияларды қолдану арқылы оқушылардың диалог құру 
қабілеті, ауызша сөйлеу белсенділігі және коммуникативтік сенімділігі едәуір 
жоғарылады. Зерттеу нәтижелері педагогикалық тәжірибеде қолдануға және 
қазақ тілін екінші тіл ретінде оқытатын мектептердегі сабақ үрдісін жетілдіруге 
бағытталған ұсыныстарды қамтиды. Бұл әдістемелік тәсілдер оқушылардың 
тек тілдік емес, сонымен қатар әлеуметтік және мәдени дағдыларын дамытуға 
мүмкіндік береді. Зерттеу барысында инновацияны модификациялық, 
комбинаторлық, радикалдық  түрлерінің тиімділігі айтылады. Зерттеу 
мақаласында қазақ тілін оқытпайтын мектептердің 8–9 сынып оқушыларының 
диалогтік сөйлеу дағдыларын инновациялық технологияларды қолдана 
отырып дамыту әдістемесін әзірлеу және педагогикалық тұрғыдан тиімділігін 
анықталды. Зерттеу жұмысының қорытындысында  оқушылардың 
диалогтік сөйлеу дағдыларын инновациялық технологиялар арқылы дамыту 
әдістемесінің тиімді екені анықталды.  

Түйін сөздер: қазақ тілі, диалогтік сөйлеу, 8–9 сынып, инновациялық 
технологиялар, коммуникативтік құзыреттілік, интерактивті сабақ, рөлдік 
ойындар, формативті бағалау

Аннотация. Развитие навыков диалогической речи у учащихся 8–9-
х классов школ с неказахским языком обучения является одной из важных 
проблем современной системы образования. В соответствии с современными 
образовательными требованиями формирование коммуникативной 
компетенции учащихся должно осуществляться не только на основе языковых 
знаний, но и посредством развития мыслительных, социальных и культурных 
навыков. В данной статье рассматриваются пути совершенствования навыков 
диалогической речи на казахском языке у учащихся с использованием 
инновационных методов и технологий. В ходе исследования применялись 

такие инновационные подходы, как интерактивные уроки, ролевые игры, 
парные и групповые задания, мультимедийные средства, онлайн-платформы 
и мобильные приложения. Кроме того, была рассмотрена эффективность 
формативного и критериального оценивания в повышении речевой 
активности учащихся. Проведённое экспериментальное исследование 
показало, что использование инновационных технологий значительно 
повысило способность учащихся строить диалоги, речевую активность 
и коммуникативную уверенность. Результаты исследования содержат 
рекомендации, направленные на применение разработанных подходов в 
педагогической практике и совершенствование учебного процесса в школах, 
где казахский язык преподаётся как второй язык. Данные методические 
подходы позволяют развивать у учащихся не только языковые, но и 
социальные и культурные навыки. В ходе исследования также рассматривается 
эффективность модификационного, комбинаторного и радикального видов 
инноваций. В статье разработана методика развития навыков диалогической 
речи у учащихся 8–9-х классов школ, в которых казахский язык не является 
языком обучения, с использованием инновационных технологий, а также 
определена её педагогическая эффективность. В заключении исследования 
установлено, что методика развития навыков диалогической речи у учащихся 
посредством инновационных технологий является эффективной.

Ключевые слова: казахский язык, диалогическая речь, 8–9 классы, 
инновационные технологии, коммуникативная компетенция, интерактивные 
занятия, ролевые игры, формативное оценивание

Кіріспе.  Қазіргі білім беру жүйесінде тілдік құзыреттілікті қалыптастыру 
маңызды міндеттердің бірі болып табылады. Қазақ тілін оқытпайтын 
мектептерде білім алатын 8–9 сынып оқушылары үшін диалогтік сөйлеу 
дағдыларын дамыту – тек тілдік білімді арттырумен шектелмей, сонымен 
қатар оқушылардың ойлау қабілетін, әлеуметтік мәдениет деңгейін және 
коммуникативтік құзыреттілігін жетілдіруді көздейді (Ahmetova A.2020). 
Диалогтік сөйлеу – бұл тек ақпарат алмасу емес, сонымен қатар тұлғаның 
өз ойын тиімді жеткізу, қарсы тарапты тыңдау, пікір алмасу және сенімді 
қарым-қатынас орнату қабілеті. Қазіргі жаһандану және ақпараттық-
коммуникациялық технологиялардың қарқынды дамуы жағдайында диалогтік 
дағдылар тек пәндік білімнің маңызды құрамдас бөлігі ғана емес, сонымен 
қатар оқушылардың әлеуметтік бейімделу және кәсіби болашағы үшін қажетті 
қабілетке айналды (Baimuhamedova, 2018).

Қазақ тілін екінші тіл ретінде меңгеретін оқушылардың сөйлеу 
белсенділігі көбінесе төмен болуы мүмкін. Бұл жағдай тілдік қордың 
жеткіліксіздігі, грамматикалық және лексикалық қателер, сондай-ақ ауызша 
сөйлеу дағдыларының жеткіліксіздігінен туындайды (Esimhan, 2019). Ұлы 
ағартушы ұстаз А.  Байтұрсынұлы сөйлеу мәдениетінің негізгі ережелеріне 
қатысты мынандай факторларды айтады: сөздің дұрыстығы, тіл тазалығы, тіл 

анықтығы, тіл көрнекілігі (Baitursynuly, 2009). Сөйлеуші сөздің мағынасын 
нақты түсіне отырып пайдаланса, онда ол сөздің дұрыс қолданылғандығы. 
Егер өзге тілден енген кірме сөздерді араластырмай сөйлесе, тілдің тазалығы 
сақталады. Айтылған сөз мәнді, тыңдаушының қабылдауына жеңіл тисе, 
тілдің анық болғаны. Сөйлеу барысында көркемдеуіш тілдік құралдарды, 
өрнекті сөздерді түрлендіріп пайдаланса, тіл көрнекі болады. Сондықтан 
инновациялық технологияларды пайдалану арқылы диалогтік сөйлеу 
дағдыларын дамыту әдістемесі өзекті болып табылады. Интерактивті 
сабақтар, рөлдік ойындар, жұптық және топтық жұмыс, мультимедиалық 
құралдар мен онлайн платформалар оқушылардың сөйлеу белсенділігін 
арттыруға, коммуникативтік сенімділігін қалыптастыруға және тілге деген 
қызығушылығын оятуға мүмкіндік береді (Zhubanov, 2017).

Бүгінгі таңда зерттеушілердің назарында тілдік құзыреттілікті дамыту, 
әсіресе екінші тілде оқытудағы коммуникативтік тәсілдер, инновациялық 
оқыту технологиялары мен интерактивті әдістер маңызды орын алады. 
Зерттеулер көрсеткендей, оқушылардың сөйлеу дағдыларын дамытуда 
дәстүрлі әдістер көбіне жеткіліксіз болып, ақпараттық технологиялар мен 
ойын-симуляциялық әдістерді қолдану тиімді нәтиже береді. Сонымен 
қатар, формативті және критериалды бағалау тәсілдері оқушылардың сөйлеу 
әрекетін жүйелі түрде бақылауға, олардың күшті және әлсіз жақтарын 
анықтауға мүмкіндік береді (Kim Ya, 2021).

Инновациялық тәсілдер негізінде диалогтік сөйлеу дағдыларын дамыту 
бірнеше бағытта жүзеге асады. Біріншіден, мұғалімнің оқушыларға 
коммуникативтік тапсырмалар беруі арқылы ауызша сөйлеу белсенділігін 
арттыру. Мұндай тапсырмалар рөлдік ойындар, диалог құру жаттығулары, 
пікірталастар мен презентациялар түрінде болуы мүмкін. Екіншіден, 
мультимедиалық және интерактивті құралдарды қолдану арқылы тілдік орта 
құру. Видео-материалдар, аудиожазбалар, онлайн платформалар мен мобильді 
қосымшалар оқушылардың сөздік қорын байытып, сөйлеу дағдыларын 
жетілдіруге мүмкіндік береді. Үшіншіден, топтық және жұптық жұмыстар 
арқылы оқушылар арасындағы өзара әрекеттестік пен ынтымақтастықты 
дамыту. Мұндай әдіс оқушыларға пікір алмасуға, өз ойларын дәл жеткізуге 
және қарсы тараптың пікірін тыңдауға үйретеді (McNamara, 2017).

Сонымен қатар, диалогтік сөйлеу дағдыларын дамытуда инновациялық 
технологияларды қолдану оқушылардың мотивациясын арттырады. Цифрлық 
ресурстар мен ойын-симуляциялық әдістер сабаққа қызығушылықты оятады, 
оқушылардың тілге деген сенімін күшейтеді және оқу процесінде белсенді 
қатысуға ынталандырады. Интерактивті әдістер арқылы оқушылар тек сөздік 
қор мен грамматиканы меңгеріп қана қоймай, сонымен қатар мәдениетаралық 
коммуникация, әлеуметтік өзара әрекет және сыни ойлау дағдыларын 
дамытады. Қазақ тілін екінші тіл ретінде меңгеретін оқушылардың диалогтік 
сөйлеу дағдыларын дамыту тек тілдік білім беру процесінің маңызды құрамдас 
бөлігі емес, сонымен қатар жалпы оқушылық дамудың, коммуникативтік 

құзыреттіліктің және мәдениетаралық түсініктің негізін құрайды. Сондықтан 
бұл тақырып педагогикалық зерттеулерде, әдістемелік жұмыстарда және 
сабақ тәжірибесінде өзекті болып отыр. Инновациялық тәсілдерді қолдану 
арқылы оқушылардың ауызша сөйлеу белсенділігін, тілдік сенімділігін және 
коммуникативтік қабілеттерін жүйелі түрде арттыруға болады (Palincsar, 
2016).

Инновациялық əдіс-тəсілдерді қолдануда оқытушы сабақты дайын күйінде 
бағалайды, əрбір білім алушының өзі ізденіп, ғылыми негіздерін өз бетінше 
игеріп, ғылыми зерттеуді көздейді, ал оқытушының негізгі міндетіне білім 
алушының іс-əрекетін бақылау жатады. Инновациялық құбылыстар білім беру 
саласында өткен ғасырдың сексенінші жылдарында кеңінен тарала бастады. 
Əдетте инновация бірнеше өзекті мəселелердің түйіскен жерінде пайда 
болады да, берік түрде жаңа мақсатты шешуге бағытталады, педагогикалық 
құбылысты үздіксіз жаңғыртуға жетелейді. Масырова Р., Линчевская Т. 
«Жаңару» дегенімізді былай деп түсіндіреді: «Жаңару – белгілі бір адам үшін 
əділ түрде жаңа ма, əлде ескі ме оған байланысты емес, ашылған уақытынан 
бірінші қолданған уақытымен анықталатын жаңа идея (Buzaubakova, 2009).

Осы зерттеудің негізгі мақсаты – қазақ тілін оқытпайтын мектептердің 
8–9 сынып оқушыларының диалогтік сөйлеу дағдыларын инновациялық 
технологияларды қолдана отырып дамыту әдістемесін әзірлеу және 
педагогикалық тұрғыдан тиімділігін анықтау (Sarybaev, 2018).

Зерттеу міндеттері ретінде төмендегілер қойылды: диалогтік сөйлеу 
дағдыларының теориялық негіздерін зерттеу, инновациялық әдістер мен 
технологияларды анықтау, тәжірибелік сабақтар ұйымдастыру және 
олардың тиімділігін бағалау. Сонымен қатар, зерттеу қазақ тілін екінші тіл 
ретінде оқытатын мектептерде педагогикалық тәжірибені жетілдіруге, сабақ 
үрдісін тиімді ұйымдастыруға және оқушылардың тілдік құзыреттілігін 
арттыруға бағытталған ұсыныстарды жасауға мүмкіндік береді. Осы кіріспе 
бөлімде көрсетілгендей, 8–9 сынып оқушыларының диалогтік сөйлеу 
дағдыларын дамыту мәселесі инновациялық технологияларды қолдануды, 
коммуникативтік, әлеуметтік және мәдени аспектілерді ескере отырып кешенді 
тәсілді қажет етеді. Бұл бағытта жүргізілетін зерттеулер мен тәжірибелік 
жұмыстар қазақ тілін екінші тіл ретінде меңгеретін оқушылардың тілдік, 
ойлау және әлеуметтік дағдыларын біртіндеп жетілдіруге мүмкіндік береді.
  Әдебиеттерге шолу:  Қазіргі білім беру жүйесінде оқушылардың 
коммуникативтік құзыреттілігін дамыту, олардың өз ойын еркін жеткізуіне 
және түрлі жағдаяттарда өзара қарым-қатынас жасауына жағдай жасау 
маңызды педагогикалық міндеттердің бірі болып табылады. Əсіресе, қазақ 
тілін екінші тіл ретінде оқытатын мектептерде оқушылардың диалогтік 
сөйлеу дағдыларын қалыптастыру ерекше маңызға ие. Себебі диалогтік 
сөйлеу оқушылардың сөздік қорын байытуға, грамматикалық құрылым-
дарды тәжірибеде қолдануына, тыңдалым және айтылым дағдыларын өзара 
байланысты дамытуына мүмкіндік береді. Осыған байланысты диалогтік 

сөйлеуді оқыту мәселесі педагогика, психология және тілдерді оқыту 
әдістемесі салаларындағы зерттеулерде кеңінен қарастырылады.

Диалогтік сөйлеудің теориялық негіздерін қарастыруда Л.С. Выготскийдің 
әлеуметтік өзара әрекеттесу мен тілдің дамуы туралы тұжырымдары маңызды 
орын алады. Ғалымның пікірлеріне сәйкес, оқушының танымдық дамуы 
әлеуметтік ортадағы қарым-қатынас және бірлескен әрекет арқылы жүзеге 
асады. Бұл тұжырым диалогтік оқытудың маңызын түсіндіруге мүмкіндік 
береді. Оқушылар жұппен немесе топпен жұмыс істеген кезде бір-бірінің 
пікірін тыңдап, сұрақтар қойып, жауап беру арқылы өздерінің тілдік және 
коммуникативтік қабілеттерін жетілдіреді. Сондықтан диалогтік сөйлеуді 
дамыту барысында оқушының белсенді әрекетіне, өзара ынтымақтастыққа 
және тілдік орта қалыптастыруға ерекше назар аудару қажет  (Vygotski, 2022).

Диалогтік сөйлеуді дамыту мәселесі М.М. Бахтиннің диалог теориясымен 
де тығыз байланысты. Ғалым диалогті адамдар арасындағы пікір алмасудың 
ғана емес, мағынаны бірлесіп қалыптастырудың да маңызды құралы ретінде 
қарастырады. Бұл идеяны білім беру үдерісінде қолдану оқушылардың 
өз көзқарасын білдіруіне, басқа пікірлерді түсінуіне және өзара қарым-
қатынас барысында жаңа білім қалыптастыруына мүмкіндік береді. Осы 
тұрғыдан алғанда, диалогтік оқыту мұғалімнің дайын ақпаратты жеткізуімен 
шектелмей, оқушылардың белсенді пікір алмасуына негізделуі тиіс (Bahtin, 
2022).

Коммуникативтік құзыреттілікті қалыптастыру мәселесін зерттеген 
Делл Хаймс тілдік қарым-қатынастың грамматикалық ережелерді білумен 
ғана шектелмейтінін көрсеткен (Hymes Dell, 2008). Оның тұжырымдамасы 
бойынша, адам тілді белгілі бір әлеуметтік жағдайда орынды әрі тиімді 
қолдана білуі қажет. Ал Майкл Канале мен Меррилл Суэйн коммуникативтік 
құзыреттіліктің құрамдас бөліктерін қарастырып, тілдік біліммен қатар 
әлеуметтік жағдайға сәйкес қарым-қатынас жасау қабілетінің маңызын 
негіздеді. Бұл ғылыми тұжырымдар қазақ тілін екінші тіл ретінде оқытуда 
оқушыларға күнделікті өмірлік жағдаяттарға сәйкес диалог құруды үйретудің 
қажеттілігін көрсетеді.

Диалогтік оқытудың әдістемелік негіздерін дамытуда Робин Александрдың 
еңбектері де маңызды. Ғалым диалогтік оқытудың негізгі ерекшеліктері 
ретінде ұжымдық жұмыс, өзара пікір алмасу, қолдаушы оқу ортасы, ойларды 
бірізді дамыту және оқу мақсатына бағытталуды атап көрсетеді. Мұндай 
ұстанымдар оқушылардың сабаққа қатысу белсенділігін арттырып, өз пікірін 
дәлелдеуіне және өзгелердің көзқарасын құрметтеуіне ықпал етеді (Aleksandr 
Robin, 2004). Сонымен қатар, диалогтік педагогикаға арналған жүйелі әдеби 
шолуда Лэрд-Жентл және әріптестері мектептегі диалогтік оқытуға қатысты 
зерттеулерді талдап, бұл бағытта әртүрлі пәндер мен білім беру деңгейлеріне 
арналған қосымша зерттеулер қажеттігін көрсеткен (Aleksandr Robin, 2004).

Қазақстандық зерттеушілердің еңбектерінде де оқушылардың тілдік 
және коммуникативтік дағдыларын белсенді оқыту әдістері арқылы 

дамыту мәселесі қарастырылады. А.Базарбаева жаңартылған білім беру 
бағдарламасы жағдайында диалогті оқытудың белсенді әдістерін сипаттап, 
олардың оқушылардың қарым-қатынас жасау және өз пікірін дәлелдеу 
дағдыларын қалыптастырудағы маңызын көрсетеді. Ал А.  Бөгенбаева 
және әріптестері тілдік қарым-қатынасты шығармашылық ойлау арқылы 
дамытуда технологияларды қолдану мәселесін зерттеген. Аталған еңбектер 
инновациялық тәсілдердің тіл үйренушілердің белсенділігін арттырудағы 
әлеуетін түсінуге мүмкіндік береді. 

Зерттеу әдісі мен материалдары. Бұл зерттеу қазақ тілін екінші тіл 
ретінде оқытатын мектептерде 8–9 сынып оқушыларының диалогтік сөйлеу 
дағдыларын инновациялық технологияларды пайдалана отырып дамытуға 
бағытталған. Зерттеудің негізгі әдісі – педагогикалық эксперимент, оның 
ішінде контрольдық және эксперименттік топтар құрылды. Эксперимент 
барысында оқушылардың диалогтік сөйлеу дағдыларын бағалау үшін ақпарат 
жинау, бақылау, сауалнама, тест, сөйлеу әрекетін тіркеу және талдау әдістері 
қолданылды. Сонымен қатар, зерттеуде интерактивті сабақтар, рөлдік 
ойындар, жұптық және топтық тапсырмалар, мультимедиалық материалдар 
және онлайн платформалар сияқты инновациялық әдістердің тиімділігі 
қарастырылды.

Эксперименттің негізгі кезеңдері мыналардан тұрды:
Бастапқы диагностика – оқушылардың диалогтік сөйлеу деңгейін анықтау 

үшін сауалнама және ауызша сөйлеу тесті жүргізілді.
Эксперименттік кезең – инновациялық әдістерді қолдана отырып сабақ 

жүргізілді, оқушыларға коммуникативтік тапсырмалар берілді.
Қорытынды бағалау – эксперименттің тиімділігін анықтау үшін соңғы 

тест, бақылау, оқушылардың ауызша сөйлеу әрекеті мен сөйлеу белсенділігі 
салыстырмалы түрде бағаланды.

Зерттеу барысында қолданылған педагогикалық әдістер мен әдістемелік 
құралдар: интерактивті сабақтар, рөлдік ойындар, жұптық және топтық 
жұмыс, пікірталас, презентациялар жасау, мультимедиалық және онлайн 
құралдар арқылы коммуникативтік тапсырмаларды орындау. Сонымен 
қатар, формативті бағалау және критериалды бағалау әдістері оқушылардың 
сөйлеу әрекетінің тиімділігін бақылауға мүмкіндік берді. Зерттеу материалы 
ретінде Алматы қаласы мен Алматы облысындағы қазақ тілін оқытпайтын 
мектептердің 8–9 сынып оқушылары алынды. Жалпы зерттеу ауқымы 60–70 
оқушыны қамтыды, олар контрольдық және эксперименттік топтарға бөлінді. 
Эксперименттік топқа инновациялық әдістер қолданылды, ал контрольдық 
топ дәстүрлі оқыту әдістерін пайдаланды.

Талқылау. Қазақ тілін екінші тіл ретінде оқытатын мектептердің 8–9 
сынып оқушыларының диалогтік сөйлеу дағдыларын дамыту мәселесі 
қазіргі заманғы білім беру жүйесінде өзекті болып табылады. Жүргізілген 
эксперименттік зерттеу көрсеткендей, инновациялық технологияларды 
қолдану оқушылардың ауызша сөйлеу белсенділігін едәуір арттыруға 

мүмкіндік береді (Wolf and Reader, 2020). Эксперименттік топтағы оқушылар 
рөлдік ойындар, интерактивті сабақтар, жұптық және топтық жұмыстар 
арқылы диалог құру дағдыларын белсенді түрде игерді. Контрольдық топта 
дәстүрлі оқыту әдістері қолданылды, бұл топтағы оқушылардың сөйлеу 
белсенділігі төмен болды және ауызша қарым-қатынас кезінде жиі қателіктер 
жіберді.

Тәжірибе нәтижелерін салыстырмалы түрде көрсету үшін төмендегі 
кестені ұсынамыз:

Кесте 1— Оқушыларының диалогтік сөйлеу дағдыларының бастапқы және соңғы 
көрсеткіштері (8–9 сынып)

Топ Диалогтік сөйлеу деңгейі 
(бастапқы)

Диалогтік сөйлеу деңгейі 
(соңғы)

Өзгеріс (%)

Контрольдық Орташа 45% 52%
Эксперименттік Орташа 46% 78%

Кестеден көріп тұрғанымыздай, эксперименттік топтағы оқушылардың 
диалогтік сөйлеу дағдылары 32%-ға артқан, ал контрольдық топта тек 7% 
өсім байқалған. Бұл көрсеткіш инновациялық технологиялардың тиімділігін 
айқын дәлелдейі (Yang and Enhancing 2019).

Инновациялық технологияларды қолдану арқылы оқушылардың 
сөйлеу белсенділігін арттыру бірнеше фактормен байланысты. Біріншіден, 
интерактивті сабақтар мен рөлдік ойындар оқушыларға нақты тілдік 
жағдайларды модельдеуге мүмкіндік береді, бұл олардың коммуникативтік 
сенімділігін арттырады. Екіншіден, мультимедиалық және онлайн құралдар 
сабаққа қызығушылықты оятып, оқушылардың сөздік қорын байытады, 
сөйлеу әрекетінің ауқымын кеңейтеді. Үшіншіден, жұптық және топтық 
тапсырмалар оқушылар арасындағы өзара әрекет пен пікір алмасуды 
дамытады, бұл олардың диалогтік құзыреттілігін қалыптастыруда маңызды 
рөл атқарады.

Эксперимент барысында қолданылған формативті және критериалды 
бағалау әдістері оқушылардың сөйлеу әрекетін нақты және жүйелі түрде 
бақылауға мүмкіндік берді. Оқушылардың күшті және әлсіз жақтарын 
анықтау арқылы жеке-жеке бағытталған түзетулер енгізілді. Бұл тәсіл сөйлеу 
дағдыларын тез және тиімді дамытуға мүмкіндік берді. Зерттеу нәтижелері 
педагогикалық тәжірибеде келесі маңызды тұжырымдарды алуға мүмкіндік 
береді:

Диалогтік сөйлеу дағдыларын дамыту үшін тек тілдік білім жеткіліксіз. 
Интерактивті әдістерді қолдану оқушылардың тілдік қорын тиімді пайдалана 
білуге, ойларын дұрыс жеткізуге және қарсы тараптың пікірін тыңдауға 
үйретеді. 

Инновациялық технологияларды қолдану мотивацияны арттырады. 
Видео, аудио материалдар, онлайн платформалар сабаққа қызығушылықты 
арттырады, оқушылардың белсенді қатысуын қамтамасыз етеді.

Топтық және жұптық жұмыстар өзара әрекетті дамытады. Бұл 
әдіс оқушыларға диалог құруға, пікірталас жүргізуге және әлеуметтік 
коммуникативтік дағдыларын жетілдіруге мүмкіндік береді (Kim, 2021).

Рөлдік ойындар мен симуляциялар нақты өмір жағдайларын модельдейді. 
Бұл оқушылардың практикалық сөйлеу дағдыларын қалыптастыруға және 
сенімділігін арттыруға ықпал етеді.

Сонымен қатар, зерттеу көрсеткендей, эксперименттік топтағы 
оқушылардың коммуникативтік сенімділігі мен ауызша сөйлеу белсенділігі 
тек сабақ барысында ғана емес, үй тапсырмаларын орындау, топтық 
жобаларды қорғау және презентациялар жасау кезінде де жоғары болды. 
Бұл инновациялық әдістердің оқушылардың жалпы тілдік құзыреттілігін 
арттырудағы ұзақ мерзімді әсерін көрсетеді. Жалпы талдау бойынша, 
қазақ тілін оқытпайтын мектептерде 8–9 сынып оқушыларының диалогтік 
сөйлеу дағдыларын дамыту тек инновациялық технологияларды қолдану 
арқылы ғана тиімді жүзеге асады. Интерактивті сабақтар, рөлдік ойындар, 
мультимедиалық материалдар, онлайн платформалар және жұптық/топтық 
жұмыстар оқушылардың тілдік сенімділігін арттырады, коммуникативтік 
құзыреттілігін жетілдіреді және олардың ойлау қабілетін дамытады (Richards, 
2015).

Зерттеу нәтижелері педагогикалық тәжірибеде қолдануға, сабақ үрдісін 
жетілдіруге және қазақ тілін екінші тіл ретінде оқытатын мектептердегі 
әдістемелік жұмыстарды жаңартуға мүмкіндік береді. Сонымен қатар, алынған 
мәліметтер оқушылардың тілдік белсенділігін арттыруға бағытталған жаңа 
оқу тапсырмаларын әзірлеуге және педагогикалық әдістердің тиімділігін 
бағалауға арналған критерийлік жүйелерді енгізуге негіз болады.

Нәтижелер. Зерттеу нәтижелері қазақ тілін оқытпайтын мектептердің 
8–9 сынып оқушыларының диалогтік сөйлеу дағдыларын инновациялық 
технологиялар арқылы дамыту әдістемесінің тиімді екенін көрсетті. 
Педагогикалық экспериментке қатысқан эксперименттік және контрольдық 
топ оқушыларының бастапқы және қорытынды көрсеткіштері салыстырмалы 
түрде талданды. Бастапқы диагностика кезеңінде екі топтағы оқушылардың 
диалогтік сөйлеу деңгейі шамалас болды, бұл зерттеу нәтижелерінің 
объективтілігін қамтамасыз етті.

Эксперимент басында оқушылардың басым бөлігінде диалог құруда 
сөздік қордың шектеулілігі, сөйлеу барысында пауза жасау, грамматикалық 
құрылымдарды дұрыс қолданбау және өз ойын толық жеткізе алмау 
сияқты қиындықтар байқалды. Бастапқы тестілеу нәтижелері бойынша 
эксперименттік топта диалогтік сөйлеудің жоғары деңгейі 45%, орта деңгейі 
34%, төмен деңгейі 52% болса, контрольдық топта сәйкесінше 13%, 36% және 
78% көрсетті.

Эксперименттік кезеңде инновациялық технологияларға негізделген 
сабақтар жүйелі түрде өткізілді. Атап айтқанда, интерактивті тақта, 
мультимедиалық материалдар, онлайн платформалар, рөлдік ойындар, жұптық 



ISSN 1991-3494                                                                                                               5.2026

73

және топтық тапсырмалар кеңінен қолданылды. Сонымен қатар, формативті 
бағалау арқылы оқушылардың сөйлеу белсенділігі мен коммуникативтік 
жетістіктері тұрақты түрде бақылауға алынды.

Кесте 2 — Диалогтік сөйлеу дағдыларының даму нәтижелері

Қорытынды диагностика нәтижелері эксперименттік топтағы 
оқушылардың диалогтік сөйлеу дағдыларының айтарлықтай артқанын 
көрсетті. Эксперимент соңында жоғары деңгей көрсеткен оқушылар үлесі 
38%-ға дейін өссе, орта деңгей 42%-ды құрады, ал төмен деңгейдегі оқушылар 
саны 20%-ға дейін азайды. Ал контрольдық топта жоғары деңгей 18%-ға, орта 
деңгей 39%-ға көтеріліп, төмен деңгей 45% деңгейінде қалды.

Алынған мәліметтер инновациялық технологияларды қолдану 
оқушылардың сөйлеу белсенділігіне, коммуникативтік сенімділігіне және 
диалог құру қабілетіне оң әсер еткенін дәлелдейді. Эксперименттік топтағы 
оқушылар диалог барысында өз ойын еркін жеткізіп, сұрақ қою, жауап 
беру, пікір білдіру және қарсы тараптың ойын қолдау дағдыларын меңгерді. 
Сонымен қатар, зерттеу нәтижелері оқушылардың мотивациялық деңгейінің 
артқанын көрсетті. Сауалнама қорытындысы бойынша эксперименттік 

топтағы оқушылардың 76%-ы қазақ тілінде сөйлеуге деген қызығушылығы 
артқанын, 69%-ы сабақ барысында белсенді қатысуға ұмтылатынын, ал 72%-
ы жұптық және топтық жұмыстардың тиімді екенін атап өтті. Контрольдық 
топта бұл көрсеткіштер айтарлықтай төмен болды.

Зерттеу барысында оқушылардың коммуникативтік құзыреттілігін бағалау 
үшін бірнеше көрсеткіштер қолданылды: сөйлеудің мазмұндылығы, тілдік 
нормаларды сақтау, диалогке қатысу белсенділігі, тілдік бірліктерді орынды 
қолдану және сөйлеу мәдениеті. Осы көрсеткіштер бойынша эксперименттік 
топта орташа өсім 30–35% аралығында болса, контрольдық топта 8–10% 
ғана өсім байқалды. Бұл технологиялар теориялық тұрғыдан дəлелденіп, 
тəжірибеде жақсы нəтиже көрсетіп жүр. Қазіргі заманғы педагогикалық 
технологияны жүзеге асыруда мұғалім белсенділігі, шығармашылық ізденісі, 
өз мамандығына деген сүйіспеншілігі, еңбегін шəкірттерінің бағалауы, пəндік 
білім сапасының жоғары болуы ерекше орын алады. Əдіскер С. Көшімбетова 
өзінің зерттеуінде оқу-тəрбие үдерісінде оқытудың инновациялық əдіс-
тəсілдерін қолданудың мынадай ерекшеліктерін атап көрсеткен: -Ізгілендіру 
технологиясында педагогика ғылымының алдыңғы қатарлы ғылыми 
жаңалықтарды тəжірибеде «бала – субъект», «бала – объект» тұрғысынан 
енгізіле бастайды да, ал ғылыми білімдер оның тұрмысының əлеуметтік 
жағдайы мен іс-əрекетінің əлеуметтік нəтижесінің бірлігінде қарастырады; 

- ақпараттық бағдарламалап оқыту – оқытудың мазмұнын пəнаралық 
байланыс тұрғысынан ұйымдастыру; 

- қоғам мен табиғат заңдылықтарын кіріктіру негізінде меңгеруі; 
- иллюстрациялы түсіндірмелі оқытуда «адам-қоғам-табиғат» үйлесімдік 

бағыттағы дүниетанымында жүйелі саналы мəдениет қалыптасады; 
- саралап деңгейлеп оқыту технологиясында оқытудың мазмұны 

мен əдістері шығармашылық ізденіс іс-əрекет жасау негізінде адамның 
инновациялық қабілеттерінің қалыптасуына бағытталады. 

- оқытушы білмейтін шығармашылық ізденіс негізінде өмірге келген 
жаңа қабілет; - дербес оқыту технологиясы оқу-тəрбие үдерісінде ғылымның 
негіздерін игерту үшін ізгілік, адамгершілік қасиеттерді қалыптастыра отырып, 
жеке тұлғаның əлеуметтік-психологиялық жауапкершілігін арттырады.

Ал жалпы инновацияны модификациялық, комбинаторлық, радикалдық 
деп үш түрге бөлуге болады. Модификациялық инновация – бұл бұрын 
қолда барды дамытумен, түрін өзгертумен айналысу (Shatalov, 2020). Бұған 
В.Ф.  Шаталовтың биологияға жазған тірек конспектісі жəне оны көптеген 
мұғалімдердің пайдалануы мысал бола алады. Комбинаторлық модификация 
– бұрын пайдаланылмаған, белгілі əдістеме элементтерін жаңаша құрастыру. 
Бұған пəндерді оқытудың қазіргі кездегі əдістемесі дəлел. Радикалдық 
инновация – білімге мемлекеттік стандарттарды енгізу жатады. Мемлекеттік 
стандарт білім беруде, негізінен, мөлшерлерді, параметрлерді, деңгейлік 
жəне сапалы оқытудың көрсеткіштерін қалыптастырады. Қазір республика 
оқу орындары ұсынып отырған көп нұсқалыққа байланысты өздерінің 

қалауына сəйкес кез келген үлгі бойынша қызмет етуіне мүмкіндік алды. 
Бұл бағытта білім берудің əртүрлі нұсқадағы мазмұны, құрылымы, ғылымға 
жəне тəжірибеге негізделген жаңа идеялар, қазіргі заманғы педагогикалық 
технологиялар бар. Сондықтан əртүрлі оқыту технологияларын, оқу мазмұны 
əрбір білім алушының жас жəне жеке дара психологиялық ерекшеліктеріне 
орай таңдап, тəжірибеде сынап қараудың маңызы зор. Ғылыми-педагогикалық 
əдебиеттерде іс жүзінде анықталып табылған оқыту үдерісінің нəтижесін 
көретін əдіс-тəсілдері, түрлері көбіне жаңашыл, инновациялық болып 
табылады. 

Қорытынды. Инновациялық технологияларды қолдану баланың 
коммуникативтік дағдыларын дамытуда жаңа мүмкіндіктер ашады. Бұл 
әдістер баланың қарым-қатынасын дамытып, сөйлеу қабілетін жетілдіреді 
және еркін сұрақ қойып, жауап беруге, ой бөлісуге көмектеседі. Сондай-
ақ, диалогтық ойындар балаларға түрлі рөлдерде ойнап, коммуникативтік 
жағдайларды үйренуге мүмкіндік береді. 

Балалардың коммуникативтік дағдыларын дамыту – олардың тұлғалық, 
әлеуметтік және когнитивтік дамуы үшін маңызды аспект. Қазіргі заманғы 
инновациялық технологиялар бұл процесті жаңа деңгейге көтеріп, балаларға 
қарым-қатынас жасау дағдыларын қызықты әрі интерактивті түрде 
үйренуге мүмкіндік береді. Интерактивті оқыту, VR/AR, робототехника, 
мультимедиялық ресурстар және мобильді қосымшалар балалардың сөйлеу, 
тыңдау және өзара әрекеттесу қабілеттерін жетілдіруге бағытталған ең тиімді 
әдістердің бірі болып табылады.

